
以下是为您整理的春分节气诗句，供大家学习参考。　　《春分》　　立春阳气转，雨水雁河边。　　惊蛰乌鸦叫，春分地皮干。　　《春分》长卿　　日月阳阴两均天，玄鸟不辞桃花寒。　　从来今日竖鸡子，川上良人放纸鸢。　　《春分日》唐•徐铉　　仲春初四日，...
以下是为您整理的春分节气诗句，供大家学习参考。
　　《春分》
　　立春阳气转，雨水雁河边。
　　惊蛰乌鸦叫，春分地皮干。
　　《春分》长卿
　　日月阳阴两均天，玄鸟不辞桃花寒。
　　从来今日竖鸡子，川上良人放纸鸢。
　　《春分日》唐•徐铉
　　仲春初四日，春色正中分。绿野徘徊月，晴天断续云。
　　燕飞犹个个，花落已纷纷。思妇高楼晚，歌声不可闻。
　　《蝶恋花》葛胜仲
　　已过春分春欲去。千炬花间，作意留春住。一曲清歌无误顾。绕梁馀韵归何处。
　　尽日劝春春不语。红气蒸霞，且看桃千树。才子霏谈更五鼓。剩看走笔挥风雨。
　　《癸丑春分后雪》宋苏轼
　　雪入春分省见稀，半开桃李不胜威。应惭落地梅花识，却作漫天柳絮飞。
　　不分东君专节物，故将新巧发阴机。従今造物尤难料，更暖须留御腊衣。
　　《画堂春仲并》
　　溪边风物已春分。画堂烟雨黄昏。水沈一缕袅炉薰。尽醉芳尊。
　　舞袖飘摇回雪，歌喉宛转留云。人间能得几回闻。丞相休嗔。
　　《少年游》宋•杜安世
　　小楼归燕又黄昏。寂寞锁高门。轻风细雨，惜花天气，相次过春分。
　　画堂无绪，初燃绛蜡，罗帐掩馀薰。多情不解怨王孙。任薄幸、一从君。
　　《和宋之问寒食题黄梅临江驿》崔融
　　春分自淮北，寒食渡江南。忽见浔阳水，疑是宋家潭。
　　明主阍难叫，孤臣逐未堪。遥思故园陌，桃李正酣酣。
　　《偷声木兰花》
　　天将小雨交春半，谁见枝头花历乱。纵目天涯，浅黛春山处处纱。
　　焦人不过轻寒恼，问卜怕听情未了。许是今生，误把前生草踏青。

